
2026اپريل11اوننگ گوجری  نيوز  بوليٹن  

************************ 
 يوه  آکاشوانی  جموں  ہے نصرت چوہدری تے  طارق  ابرار تيں خبر سُنو۔ 

********************* 
HEADLINES 

ا۔ليفٹيننٹ گورنرمنوج سنہا گی قيادت مانہہ جموں گا ايم اے اسٹيڈيم تيں نشہ تيں پاک جموں  
 وکشمير مہم گوآغازہوؤ تے اس نانہہ اجتماعی قدم گی ضرورت قراردتوگيو۔ 

۔وزارت ريلوے نے رياسی تيں پونچه توڑی نويں ريلوے لائن گا آخری جگہ بارے سروے  ٢
 گی منظوری دتی ہے جس ور مقامی لوکاں نے خوشی گواظہارکيوہے۔ 

ضلعاں مانہہ ڈائٹ اداراں گو مرکز، امتيازمانہہ تبديل کرن   4۔وزيرتعليم سکينہ اتو نے ٣
 گواعلان کيوہے جس گومقصد اساتذه گی تربيت نانہہ مضبوط بنانو ہے۔ 

تيں ازبکستان مانہہ شروع ہون آلی  2026مئی  1۔جموں کشميرگا مکے باز،محمدياسر  ۴
ايشيائی مکے بازی گا مقابلاں مانہہ بهارت گی نمائندگی کريں گا۔  15انڈر۔  

۔محکمہ موسميات نے پيشن گوئی کی ہے کہ کشميرخطہ گا کجه حصاں تے جموں خطہ گا  ۵
 چندعلاقاں مانہہ اج شام گرج چمک گے نال بارش ہون گاامکان ہيں۔ 

********************* 
LG  NASHA  MUKT 

دناں  غو  خصوصی  نشہ  مُکت  جموں   100حکومت  نے  اج  پورا  جموں  کشمير  مانہہ 
کشمير  مہم  شروع  کردتی  ہے ۔جس  غو  مقصد  علاقہ  نانہہ  منشيات  تيں  پاک  بنانو   

ہے۔  ليفٹينٹ  گورنر  منوج  سنہا  نے  اس  مہم   غو  آغاز ،  ايم۔اے۔سٹيڈيم  تيں  ايک  بڑی  
پيدل  ريلی  نانہہ  چهنڈی  دس  غے  کيو۔  اس  ريلی  مانہہ  طلبا، غير  سرکاری  تنظيماں،    

سرکاری  افسر اں تے  حفاظتی  دستاں  نے  جوش۔و۔خروش  غے  نال  حصو  ليو۔  اجتماع   
سنگ  خطاب  کرتا  واں ،  ليفٹينٹ  گورنر  نے  کہيو  کہ  منشيات  غا  خاتمہ  واسطے  سب  

م  کرنو  وے  غو۔  تانجے  جموں کشمير  نانہہ  نشہ  تيں  پاک  بنايو   نانہہ  مل  غے  ک 
جاسکے۔انُہاں نے  مزيد  اس  طرح  کہيو۔۔۔۔۔۔۔آکاشوانی  غا  خبراں  آلا  شعوبہ  سنگ  گل   

 کرتا  واں  کالج  غا  کُجه   طلبہ  نے  اس  طرح  کہيو۔۔۔۔۔۔۔۔۔۔۔۔ 
********************* 

DISTRICTS  LAUNCH 
دناں  غو  منشيات  مخالف   100اس  غے  نال  ہی  جموں  خطہ  غا  تمام  دس  ضلعاں  مانہہ 

بيداری  مہم  شروع  ہو  گئی  ہے۔  راجوری  تيں  مارا  ضلع  نمائنده  غے  مطابق ، ڈپٹی    
کمشنر  آفس  کمپليکس  تيں  ڈاک بنگلہ  توڑی  ايک  پيدل  ريلی  کڈی  گئی۔ ڈپٹی  کمشنر   

ابهشيک  شرما  نے  اس  ريلی  نانہہ  چهنڈی  دس  غے  روانہ  کيو ، تے  عوام  تيں  اپيل   
کی  کہ  وه  منشيات  غا  خاتمہ  واسطے  مل  غے  کم  کريں ۔انُہاں نے  مزيد  اس  طرح   

کہيو۔۔۔۔۔۔۔۔۔۔اسی  دوران  ادهمپور  مانہہ  ڈپٹی  کمشنر،  منگا  شرپا  نے  شہرياں  تيں  اپيل   
ے  کہ  وه  ايک  نشہ  تيں  پاک  معاشره  نانہہ  بنان  مانہہ  بڑه  چڑه  غے  حصو   کی  ہ

ليں ۔انُہاں نے  نشہ  مکت  ادهمپور  غا  ہدف  نانہہ  حاصل  کرن  واسطے  اجتماعی   
 کوششاں ور  زور  دتو۔انُہاں نے  مزيد  اس  طرح  کہيو۔۔۔۔۔۔۔۔۔ 

********************* 



RAIL PROJECT  POONCH 
وزارت  ريلوے  نے  شمالی  ريلوے  غے  تحت  مجوزه  رياسی  تيں پونچه  توڑی  نوی   
ريلوے  لائين  واسطے  آخری  جگہ بارے  سروے  غی  منظوری  دے  دتی  ہے۔ريلوے   
بورڈ  غی  جانب  تيں  جاری  ايک  سرکاری  خط  غے  مطابق يوه  سروے  رياسی  تيں   

کلو  ميٹر  غا  علاقہ  ور مشتمل  وے  غو۔تے  اس  کم  ور   190پونچه  توڑی  تقريباً 
لکه  روپيہ  غو  خرچ  آوے  گو۔  مارا  ضلع  نمائنده غے  مطابق،    41کروڑ 26تقريباً، 

رياسی غا  ايم۔ايل۔اے کُلديپ  راج  دوبے  تے  مقامی  لوکاں نے  مرکزی  حکومت  غا  اس   
سنگ   گل  کرتا  واں   ايم  ايل  اے  کُلديپ      فيصلہ  غو  خير  مقدم  کيو  ہے ۔ذرائع  ابلاغ

   راج  نے  اس  طرح  کہيو۔۔۔۔۔۔۔۔۔۔۔
********************* 

ITOO  DIETs 
وزير  تعليم  سکينہ  اتو  نے  پونچه ،  کٹهوعہ ،  راجوری ،  تے  کپواڑه  گا   ڈائيٹ  اداره   

  40نانہہ  اعلی  معيار  غا  مراکز  مانہہ  تبديل  کرن  گو  اعلان  کيو  ہے۔جس  ور  تقريباً 
لکه  روپيہ  غو  خرچ  آوے  غو۔  سماجی  ميڈيا  ور  اپنا  ايک  پيغام  مانہہ  وزير   83کروڑ

تعليم  نے  کہيو  کہ  يوه  فيصلو  وزير  اعلی  عمر  عبدالله غی  حمايت  تيں  ليو  گيو  ہے۔    
جس  غو  مقصد  اساتزه  غی  تربيت  غا  نظام  نانہہ  مضبوط  بنانو  ہے۔  ان  مراکز  تيں   

غو  معيار    تدريس  غا  معيار  مانہہ  بہتری  آوے  غی  تے  پورا  جموں کشمير  مانہہ  تعليم
بلند  وے  غو ،  جس  تيں  اساتزه  تے  طلبہ  دواں  نانہہ  جديد  سہوليات  تے  بہتر    

 تعليمی  مدد ،حاصل  وے  غی۔ 
********************* 
RAJOURI BOXER 

ايشين باکسنگ چيمپئن شپ   15يئر انڈرراجوری گا اک نوجوان باکسرمحمدياسرنے سب جون
واسطے جموں وکشميرتيں منتخب ہون آلا پہلاباکسر کاطورورتاريخ رقم کرلی ہے۔ ياه تقريب 

تيں تاشقند،ازبکستان ماں منعقدوے گی۔ جت يوه نوجوان بهارت گی نمائندگی   2026پہلی مئی 
کرے گو۔ محمدياسرگا انتخاب ور جموں کشميريونين ٹيريٹری ناں فخرمحسوس ہوؤ ہے تے  

اس ناں ابُهرتاں واں کهيڈاں گا ہنُرماں بڑا باہدا گا طورور ديکهيوجارہيوہے۔عہديداراں،کوچاں  
تے مقامی لوکاں نے محمدياسرگی کاميابی ناں نوجواناں واسطے مشعل راه قراردتوہے تے  
اميدگواظہارکيؤہے جے وه چنگی کارکردگی گومظاہرو کرے گو تے ملک گوناں روشن کرے  

 گو۔
********************* 

HAJJ JK 
سو عازمين اس سال حج گافريضہ گی سعادت حاصل کريں   7ہزار 4جموں وکشميرگالگ بهگ  

ہزار عازمين دہلی تيں حج  1سو عازمين سرينگرتيں جدکہ تقريباً  9ہزار  3گا۔ ا ن بچوں تقريباً 
گامقدس سفرواسطے روانہ ويں گا۔ عازمی حج واسطے سرينگربين الاقوامی ہوائی اڈا تيں  

اپريل ناں چلنوشروع ويں گی۔ حکام نے تصديق کی ہے جے عازمين گا سفر ناں   18پرواز
آسان تے آرام ده يقينی بنان واسطے تمام ضروری اقدامات مکمل کرلياگياہيں۔ سفر،رہائش تے  

امداد بارے سہولتاں گواہتمام متعلقہ ايجنيساں گے نال تال ميل سنگ کيوگيوہے۔اس بارے  
ے اس طرح کہيو۔مزيدجانکاری ديتاں واں اک عہديدار ن  

********************* 
RAJOURI GOJRI TOPI(BYTE) 



ضلع انتظاميہ راجوری نے دوردرازعلاقاں گی بے روزگارکالسرياں واسطے گوجری ٹوپی   
تربيتی مرکز شروع کيوہے جس گو مقصد کالسرياں ناں ہنُرگی تعليم دے گے انُ گاروزگارتے  
مقامی ثقافت ناں محفوظ رکهنوہے۔ اس تربيتی مرکز ماں کالسرياں ناں گوجری ٹوپی تيارکرن  

بارے ترے مہيناں گی تربيتی دتی جائے گی۔راجوری گا دوردرازعلاقاں بُدهل تے درہال گی  
کالسريں بيٹی بچاؤ۔بيٹی پڑهاؤ اسکيم گے تحت چلائی جارہی تربيت ماں بده چڑه گے  

حصولے رہی ہيں۔گوجری ٹوپياں ناں بنان واسطے کپڑوتے کڑهائی سنگ جڑيوسامان انتظاميہ  
رے تربيت حاصل کرن آلی کالسرياں بچوں اک  گی طرفوں مفت دستياب کرائيوجارہيوہے۔اس با

 کالسری نے اس طرح کہيو۔ 
********************* 

SAFE MOTHERHOOD(BYTE) 
ضلع ا نتظاميہ پونچه نے محکمہ صحت گاتعاون نال راجہ سکهديو سنگه ضلع ہسپتال ماں   

محفوظ ماں گوقومی تيہاڑو منان واسطے ”ماں گی صحت گی ديکه بهال ماں مساوات۔ماں ناں  
پيچهے نہيں چهوڑنو‘ موضوع گے تحت اک بيداری تقريب منعقدہوئی جس ماں محفوظ زچکی  
گاطريقاں ناں باہدو دين ورتوجہ مرکوزکی گئی۔ڈاکٹراں نے پيدائش تيں پہلاں تے پيدائش تيں  
بعدزچکی گی اہميت ناں باندے رکهيو۔ميڈيکل سپرانٹنڈنٹ ڈاکٹرشفيق نے کہيوجے اس بيداری  
تقريب گومقصد لوکاں ناں جانکاری دينوتے زچکی گے دوران ماں تے بچہ ناں محفوظ بناتاں 

نی گا خبراں آلاشعبہ سنگ گل کرتاں واں انهاں نے  واں اموات گی شرح کہٹ کرنوہے۔آکاش وا
 اس طرح کہيو۔ 

************************ 
WEATHER 

محکمہ  موسميات  نے   اج  دسيو  ہے  کہ  کشمير  خطہ  گا  کئی  علاقاں  تے  جموں خطہ  
غا  چند  مقامات  ور  اج  شام  گرج  چمک  غے  نال  بارش  ہوسکے تے ،  نال  ہی  تيز    

کلو  ميٹر  فی  گهنٹہ  توڑی    50تے 40ہواواں غو  وی  امکان ہے۔جن  غی  رفتار
ہوسکے۔جد  کہ  بعض  مقامات  ور  اناس  پين  غا  امکان  ہيں۔حُکام  نے  لوکاں نانہہ  ہدايت 

دتی  ہے  کہ  وه  حفاظتی  تدابير  اختيار  کريں تے  بجلی  گا  کهمباں   تے  کمزور    
ڈهانچاں  تيں دور  ريں ۔ کشتی  تے  شکارا  سواری  نانہہ  موسم بہتر  ہون توڑی  معطل   

ل  کی  گئی  ہے کہ  وه  محتاط  ريں  تے  حفاظتی  ہدايات  ور   کرديں۔  رہائشياں  تيں  اپي
عمل  کريں۔  دوجے پاسے ،  محکمہ  نے  ياه  وی  پيشن  گوئی  کہ  ہے  کہ  پلک  جموں   

  13کشمير  غا  بکه  بکه  علاقاں  مانہہ  گرج  چمک  غے  نال  ہلکی  بارش  ہوسکے۔تاہم
اپريل  غے 20تے 17اپريل  تے  پهر 14تے    

   دوران  موسم  زياده  تر  خشک  رے  غو  تے  درجہ  حرارت  مانہہ   اضو  ہوسکے۔
********************* 


